
Баьцапхьид (я) – жаба
Богапхьид (я)– черепаха
Даьли (я) – языческая бо-
гиня
Киловзал (я) – хитрость
Лекъ (я) – переп¸лка
Маькха гIоргIа (ба) – крош-
ки хлеба
НапагIа (да) – продукты, 
получаемые учеником ме-
дресе от населения
Сашорта (áåëã.) – спокой-
ный, тихий
Сашортдаккха (êóö.) – 
утихомириться
ТувгIараш (я) – отруби
Тушол (я) – удод
Ференг (ва) –  француз
Хьовлашк (да) – мать-и ма-
чеха

ФУ ХОВЛИ, ФУ ДОВЗАЛИ?
Вагапов Б.

Новразанаькъан Макка

* * *
Латт из лакха, латт из кура,
УрагIбаха дошо кIудж,
Бакъда гуйра хьатIаеча,
Из, марс кхийте, лаьтта дуж. 

(ГIадам)

ТIАДАМ

Сигала, коаниI йийлла,
Арабаьккха Iаьхарг мо,
Сиха бедар тIадам лаьтта,
Кхебаь, хьийста морхилго.

Сиха бедар тIадам лаьтта,
Бешах йоккха тамаш еш!
Сигален саьнга гIийла лаьтта, 
Морхилг яхар, кора ца беш!

МАДОКА

– Дувцал Iа, Мадока,
Мишта вагIа веза уроках?
Йиш йий хабар дувца,
Баге йийлла, мозий лувца?

– Урок я хьо зув ха,
Оамал йоаста, куц дIахьокха,
Цудухьа доагIа ладувгIа 
Сатийна хIара уроках.

Болх бе доагIа, чуийнна,
Хетаяь уйла хьай урока,
Хьехархочо, мекъал зийна,
Яхаргдоацаш: «Лежебока».

БIаргагуш вале парташ-
Дешара йола кийчо,
Ховш хьо хилалахь, цар тIа
Алла йиш йоацилга ийрчо.

Кулг айдойя, сих ма ле!
Улга тIа воде, хила майра!
Хьехархочоа жоп Iа ле,
Хеталургдоацаш: «Хьийхар дайра!»

МОРХ
Морх йоагIа, морх йоагIа!
Из аьрдагIа я чIоагIа,
ТIоа сег цо, ди детт:
ТIом боагIаш мо хет.

Морх йоагIа, морх йоагIа!
Из дорха я чIоагIа.

Зунгат цох дIалечкъад,
Дахкилг цох дIатебаб,
Бакъда тха бешара гIад,
Дахад цу морха гIад.

* * *
Iурра гIотт из, никъ бу денна.
Эшаш ба из хIаранена.
Саца йиш яц цо бу болх.
Ба из герга, дошо … 

(Малх)

Хьалха-тIехьа, цхьалха-шолха
Ювлар баь тIа шолкъаш халха.

КРОССВОРДА ДАШХАРГАШ
ПхорагIа: 1. ГIум. 2. Лоами. 3. Пишк. 4. КIийле. 
5. ЗIогал. 6. Тунгилг. 7. Шолхаш. 8.Тхов. 

Берий кхоллам        

3

Êъоаñòой Äиана, 
Íаьñарера ¹9 йола ÞØ, 5 «б» кл.

Êъуркъанаькъан Ðаÿна, 

Íаьñарера ¹2 йола ÞØ, 5«б» кл.

«ÑÅËÀIÀÄ»

Берий журнал «СелаIад»
Дика хеташ аз дийшад.
Éийшай байташ, цаI ца юташ.
Хоза да цу тIа берий сурташ.

Наьна меттала «СелаIад»,
Бераш, вайна из яздаьд.
Беза, беза наьна мотт,
Хьамсара бола гIалгIай мотт.

ГIалгIай меттала яздаь фаьлгаш,
Чехка дийша доал са бIаргаш.
Наьна мотт дукха безе, 
«СелаIад» вай деша деза.

Мамаòанаькъан Ðаÿна, 
Þкъер÷а À÷алкхера 

¹ 15 йола ÞØ, 5 кл.

Ñ А К Ъ Е Р Ä А Ì И Ë Ã А Ø
Õаìхой Дауд

ÈØÊÎËÅ ÂÀÕÈÉÒÀ ÃIÅÐÒÀØ...

Марòазанаькъан Макка, 
Íаьñарера ¹9 йола ÞØ, 7«б» кл.

Iуйран ишколе ваха безам бо-
лаш, вац Аслан. Нанас цIагIа 
вутаргвац аьннадоллаше а, 
кийчвала безам боацаш, вагIа 
из. Телевизор я йоагаш. Кана-
лаш дIа-юха етт цо, цхьа хоза 
мультик лаха гIерташ.

– Деша водаций хьо? – аьле, 
хьоасташ, цунна кертах кулг 
хьекхе, сиха тIехйоал Аслана 

даь-йиша. Из балха йодаш я. 
Дехьа чура нана хьакхайк. 

– Аслан, хIана вагIа хьо? Ха-
заций хьона хьайга нанас дув-
цар? – йоах, хьачуяьннача даь-
нанас.

Цу тIа телевизор чу а дац 
цхьаккха а, мегаргдолаш, муль-
тик.

– Со деша вахийта гIерташ 
ва-кх укх цIагIа мел вар, – 
йоах кIаьнка,– кхыметтел ер 
телевизор а. Боккхийчарна 
хоза кино да, Iуррехь хьахьо-
кхаш. Цхьаь-цаI мультик дац 
укх чу хьахьокхаш, со, сагот а 
денна, деша вахийта йоалл-кх 
ер а.

ГIАЛГIАЙ СИЙДОЛА НАХ

ХьатIадена 
Хуле кхаьра,
Арабалац 
Къаьна чкъаьра.

ЦIагIа багIаш
Хул из кхераш,
Лорадеш ший 
ВиIий бераш.

Хьоашал ехац
Форда хьакха,
Лаьтта ахац,
Баккхац макха.

Хьаким волча
Бодац латкъа,
ГIала йоттац,
Бехкаш баткъа.

Барзкъа тегац,
Баьккхе маха,
Оалаш хезад
Цунна наха:

«Кхаьра деча, 
Воале ара,
Чудахьаргдац
Зулам мара».

ЗIако лаца
Тарлу чкъаьра,
Теркал ца деш
Леле кхаьра.

Машено из
Тарлу ача,
Хьабеш цунах 
Циска кхача,

Тарлу новкъа 
ЖIалеш кхета,
Iема да уж 
Берех лета.

Царгаш тохаш
Нийслу жIале,
Кхаьра деча
Ара вале.

Лоацца аьлча,
Къаьна чкъаьра
Ишта бахаш
Баьннаб бIаьра

Iарчакханаькъан Сали

КХАЬРЕИ ЧКЪАЬРЕИ

Салиханов А.

ПХЬАРАНАЬКЪАН МАХЬМАДА КЪАМБУЛАТ
Вай мехка а цул арахьа а наха вовза а вовзаш, дика цIи а йоаккхаш, хиннав 

Пхьаранаькъан Махьмада Къамбулат. ЗIамига волча хана денз, из вувцаш хе-
завар сона, цул совгIа, из вар са юртхо а, бакъда из тхоай йиший-воI хиннилга 
ер йоазув де волавелча мара ханзар сона. Цун тайпан вошас, ГIалгIай Респу-
бликан культуран министр хиннача Пхьаранаькъан Хьажбикара Iалихана йов-
зийтар сона Къамбулата вахарцара хIанзалца ца яйза из моттиг. Цун нана Ал-
хасте бахача Iарчакханаькъан Хамберда Фасиман яхаш хиннай. Дикка боккха 
дезал хиннаб Дахий Махьмадеи Хамберда Фасиманеи бараш. Дезале эггара 
воккхагIа Къамбулат хиннав. Книжкаш тIа из 1941 шера ваьв аьнна яздаьдале 
а, бокъонца из ваьр 1937 шу хиннад яхаш дувц. Цул зIамагIа ши вошеи ялх 
йишеи хиннад. Вежарий Бембулат а Тимур а таханарча дийнахьа боацаш ба. 
Ялх йишех къаьстай йоккхагIйола Роза. Вож пхиъ: Лида, Мовлатхан, Лейла 
(Света), Лариса, Мадина шоай дезалашка маьрша Iеш ба.

Вай Сибре дугаш, ишколе деша ваха ха яьнна кIаьнк хиннав Къамбулат. Уж 
баха сайцар хиннай Карагандински областа Жанааркински района Агадырь 
яха станци. Цига вахав из деша, цига яьккхай ишкола а. Талмаста ца дешаш, 
геттара дика дешаш хинначох тара да цо, хIана аьлча, из яьккха воаллаше, 
Краснодарерча политехнически институте деша а этта, 1964 шера из толамца 
чакхъяккха вIаштIехьадоал цун. Тайп-тайпарча моттигашка къахьегаш хьаве-
нав Сурхо тIара зIамига саг, вайна цIадахка мукъа беннача хана денз. Из балха 
хиннав хьун боахаме, кхачан промышленностаца ювзаеннача министерствон 
доалахьа йолча организацешка, чхьагIар деча промышленноста чуйоагIача 
заводашка. Журналиста, политолога, йоазонхочо Патанаькъан Султана Йоа-
къапа ший «ГIалгIай Республика. Замеи нахи. 1992 – 2008 шераш» яхача 
книжка тIа белгала ма даккхара, Наурски районерча Червлёное яхача мот-
тигерча чхьагIар деча заводе къа а хьегаш, бригадирагара дIаволавенна, цун 
управляющи хиллалца бола къахьегама никъ хьабенаб цо. Вай республика 
хьаяьчул тIехьагIа, цхьан юкъа йолча администраце кулгалхочун заместитель, 
Министрий Совета председатела хьалхара заместитель хиннав. Из болх цо 
баьб 1995-гIа шу тIакхаччалца. ДIахо цо къахьийгад республикал арахьа: Мо-
скве, Калининграде – дукхагIча даькъе кхачан промышленностаца вувзавенна 
а; юкъерча, зIамигача бизнеса гIо деча Цхьанкхетара правлене кулгалхо во-
лаш а. Уж балхаш де цунна аьттув баьккхар дар, 1985 шера цо СССР Мини-
стрий Совета доалахьара халкъа боахама Академи чакхъяьккха хилар. 

Дикача цIен тIара саг я цун фусам-нана Заьзгнаькъан Iалаудина Макка. 
Цкъа-дале, из я вай гIорваьннача йоазонхочун Хьусена Бахьаудина веший-
йоI, шозлагIа-дале, йIаьххача хана Нохч-ГIалгIай книжни издательствон исба-
хьален литературан редактор хиннача Iалаудина Азамата нанас яь йиша.

Къамбулатеи Маккийи ши йоI, цхьа воI хиннад. ВоI Мухьмад а цун фусам-
нана а боацаш ба. Цар кIаьнк Альберт карарча хана кхувш ва даь-наьнаца. Уж 
бахаш ба Шолжа района Сипсой-ГIалий тIа. Къамбулата мехкарий цIераш я 
Соняи Лизаи яхаш.

Пхьаранаькъан Махьмада Къамбулат ваьвар июнь бетта 11 дийнахьа, 
хIаьта валар нийсделар цун июнь бетта 12 дийнахьа. Из вайцара къаьстар 
2012-ча шера. Амма цох бола дагалоацам даимленна бисаб из вовзаш хинна-
ча наьха дегашка.

ÌÎÒÒ ÁÅÖÅ, ÊÚÀÌ À ÄÀÖ

     К и ц а ш

  Ãорчхананаькъан Бадрудин

ÑÀØÎÐÒÀ, ÑÀØÎÐÒÄÀÊÊÕÀ
– Тушол, фу ях Iа? ХIана 

кхайк хьо сел маьлхара? – хетт 
Жовхьара.

– Хьона ховргдац аз фу 
ях, йиIиг. Хьо кхетаргьяц са 
гIайгIах…Цхьа ха яр, со паччахь 
йолаш. Из ха дагаехача, кхайк 
со ишта. Хоза ха яр из. Дика ха 
яр. Наха са сий дора. Наха со 
лоархIар. ХIаьта хIанз… 

– Фу ха я из, ва тушол? – 
йоах Жовхьара.

– Тушоли-даьла хинна ха.
– Дукха ха йий тIаккха Ту-

шоли-даьла хинна? 
– Дукха ха яц. БIаь шу… Бу-

салба ди чубалехь хьалхагIа… 
ХIаьта со Тушолена эгга-
ра дукхагI деза оалхазар дар. 
Дилла а цунца хулар со. Дилла 
а цунца яхар. Цудухьа оал сох 
тушол. Тушол-бетта Тушоле 
сийна Тушоле цIай дора. Кхаь 

дени кхаь буси латтар из. Юр-
ташка мел дола адамаш, шоаш-
та шортта даараш-малараш 
а ийца; лоамашка, хьунаш-
ка хьалъарадаьле, сакъердаш 
хулар. Кагийча нахеи мехка-
рашеи хьалхайоаларгах гов-
раш хехкар, хьежоргах герзаш 
деттар. Боккхийча наха, ду-
аш-молаш, хьаькъале къамаь-
лаш дора. ХIаьта бераш, хьо 
мо дола зIамига бераш, тайп-
тайпарча ловзарех ловзар, боса 
хьовлашкаш даха ухар… Хоза 
яхар со, йиIиг, цу хана. Дика 
яхар. Дагадалла хIама доацаш, 
паччахь санна… Наха са сий 
дора. ХIаьта хIанз…

– Аз сий дергда хьа, тушол, 
аз лоархIаргья хьо, тушол, – 
йоах Жовхьара. – Со хургья хьа 
даьли. Мегаргдий?

– Ку-пук! – жоп лу тушоло.

Õьоаøаланаькъан Iаьла

ÒУШОЛА ИЛЛИ

Íах белаø òха хула÷ул, 
òхо делаø наьха âалара хьо.

Õьалха âода÷оа баòах еòòалу, 
òIехьа âода÷оа букъах еòòалу.

Наггахьа волча сага мара оалаш хаза йиш яц тахан; сашор-
та яха дош а, цунах хьадаьнна сашортдаккха яхар а. ХIаьта 
литературе уж дешаш долаш да. Сашорта яхар дукхагIа нийс-
лу, хIаьта сашортдаккха яхар наггахьа волча, вай литерату-
ра дIадоладаьча йоазонхой произведенешка мара долаш дац. 
Фу маIан да цу дешай? Тийна, цхьаккха а хьовзам, вас, е, 

моллагIа а низкъала хIама доацаш, яхилга да сашор-
та яхилга. ХIаьта сашортдаккха яхар, цу хьал тIа 

вугаш, яхилга да, дег чура сахьувзар, моллагIа 
а саготдар дIадаккхар яхилга да. Сашорта 

яхилга маьрша, сатийна яхилга хиларах, 
иштта ала йиш я Iаламца нийслу хьал 

дувцача хана а – сашорта йоагIар 
Iуйре, сашорта додар аьле чура 

тоатолг. ХIаьта сашортдаккха 
яха дош сага дег чура хьал 

дувцача хана мара оалаш 
хилац.

,

Коазой Нурдин

ЛАРМА ЧУ

Цхьа моза бар бахаш ларма чу. Наьха цIенах доаллача ларма чу, цкъа 
напагIа лохаш лелаш нийсбенна, арабала ца а ховш, бисабар моза. Ду-
кхаза хьежабар из цу ларма чура арабала. ХIама хиланзар, маганзар 
цунна никъ лаха. Вешта, ларма чура мозан вахар-м во дацар: дукха яа 
хIама яр ларма чу, мала хIама яр. Бакъдар аьлча, сагота яр; къамаьл де 
а, ловза а кхы мозий а доацаш. 

Шийца къамаьлаш деш, вахара латкъаш хулар моза. Цкъа иштта 
ше-шийца цо къамаьл деча хана, баьдеча саьн чура кхайкар цунга 
цаI:

– Ва моза, хьаболле со йолча. Со а я цхьаь. Нешаш хургда вай, цхьана 
дахаргда вай.

ГIадбаха моза, ларма чу цхьаькха 
моза нийсбеннаб мотташ, сиха бахар 
шийна оаз хьахозача оагIорахьа – 
ларман баьдеча саьн чу. Сов сих-
бенна, минот яханзар из гизга 
мазаша лаца. Мазаш зийна, юха-
баьлар моза. Мазаш тIа яйра 
цунна Iаьржа гизг.

– Войи! Хьо-м гизг ма йий? 
Миска моза лаца йоаллар хьо? 
Миска моза баа йоаллар хьо? 
Даьра, ма неш хургьяр хьох!

Цигга, когаш хьоа-
даь, ткъамаш лостадаь, 
дIаийккхар моза. 

Цу хана, ниI йийлла, 
ларма чу чуваьлар саг. 
Сихбенна боагIа моза, 
йийллача наIарах гIолла 
араийккхар ларма чура. 
Беша нийсбелар из: хье-
жаш малх, гаьнаш, зи-
заш, хоза зизай хьаж, 
шортта мозий. ГIадбахар 
моза.

Iахилганаькъан Зарета

Ткъаь пхийтта шу хоза ха я. Воккха а воацаш, 
зIамига а воацаш. ХIаьта, ший яьннача ханага хье-
жача, Iалаьмате дукха болх чакхбаьккха журнал да 
«СелаIад». Эзараш берий дегаш гIоздаьха, дукхача 
йоазонхой цIераш дIахазийта, цул совгIа, берашта а 
шоай начIал дIахьокха аьттув беннаб «СелаIадо». Ве-
зача Дала, дIахо мел даха толамаш совдоахаш, ада-
машта сакъердам, гIозале яхьаш, дахалда хьо! 

Дала ираз, беркат, могашал ма эшадолда, хьо, зIамига бер санна, лорадеш, 
хьона терко еш, хьо боча а долаш леладеча эздийча наха!
Дала даькъаладолда хьо, тха хьамсара «СелаIад»!

Дала даькъаладолда тха деза журнал "СЕЛАIАД". Тахан тхо кхийнад, тха 
ткъаь итт шу даьннад. Тхоца доккха хиннад тха боча таьптар а. «СелаIадаца» 
дувзаденна денош, селаIад а хинна дег чу сайцад. Оаха, укх лаьтта мел 
даха, уж дагакхоабаргда. ХIанз санна, дешархой дог гIоздаха низ кхоачал-
ба "СелаIада". Сурт cийрда, байт кIоарга, фаьлг сакъердаме – ераш хиланза 
даргдоаца кхо хIама массаза хилда!

«СелаIад», хьа цIайца аз
Тахан даькъаладувцаш,
Зовне екийла хьа оаз,
Седкъа санна лепаш.

Ханаца ловз Iа хIара ког,
Нийса никъ тхона хьехаш.
ВорххIе бесаца хьо доаг,
Машарца декаш.

Iилманца доагIар хов хьона дувца,
Таьрахьаш кердадоахаш.
Маьлха зIанараш Iа лувц,
Берий дог гIоздоахаш.

ДIахо а кхоачалба хьа низ
Лакхача лагIа тIа латта.
Дукхача шерашка хьийга къа
Доадаьдац Iа цIаккха.

35 ШУ ДАЛАРЦА
Дударанаькъан Макка

– Сенгара долалу берий дешар,
Ишколашка, берий беша,
Даде мархIа, нане кара?
– «СелаIада» оагIонгара!

Новразанаькъан Макка

«СелаIад» да фаьлгашта лаьрхIа цIалг,
«СелаIад» да байташта лаьрхIа цIалг,
СелаIадага кIаьдагIа кховда,
НаIарга, кораш тIа, уйча, бада тIа – 
Берашта гучча – байташ, фаьлгаш,
«СелаIадо» къоабаладаьргаш.

* * *

Хьамсара бераш! «СелаIада» дешархой! Ткъаь пхийт-
та шу да «СелаIад» журнал, берий дог гIоздоахаш, 
хьадоагIа. Цун хозача сурташа, говзача байташа, 
дувцараша хьаькъал луш, царех боккха пайда эцаш, 
хьалкхийнаб шун вежарий а йижарий а. Вай хоза 
журнал цIайца даькъаладувцаш, цунна байт хетае без-
ам бар са:

 «СÅЛАIАД» ДАÜÊÚАЛАДУÂЦ 

Óкх шера тов бетта 9-ча дийнахьа, вай республике дезду «СелаIад» 
яхача берий журнала 35 шу дизар. Цун хьалхара номер араяьннай 
1986-ча шера. Цу хана денз, лоархIаме моттиг дIалоацаш, хьадоагIа 
из гIалгIай мотт лорабеча, из дегIабоалабеча.

Шоай Даьймохк, шоай къам, шоаш хьабаьнна моттиг езаш, цун 
сий деш йола  къона тIехье хьалкхее гIо ду журнало даьшта-ноа-
ношта. Наьна мотт беза, дешарца чам хилийта Iомаду цо бераш.

Цхьаькха цхьа дика хIама доал журналах: хинна дIаэтта болча 
йоазонхошта нийсса, бераша язъяь йолча стихашта, дувцарашта, 
фаьлгашта кепа етт цо ший оагIонаш тIа.

Министрои, ГIалгIай Ðеспубликан арахьарча бувзамий, къаман 
политикан, кепайоазони хоамаштеи йолча министерствон еррига-
ча коллективои юбилейца даькъалаювц «СелаIада» редакци. ХIанз 
санна тIехьа тIайоагIача хана а, гIалгIай къаман культуран тIехьале 
дегIайоалаеча, наьна метта хозал гучайоаккхача, дIахо къахьега 
аьттув балба шун!

ГIалгIай Ðеñïубликан арахьар÷а буâзамий, къаман ïолиòикан,
кеïайоазони хоамаøòеи йола миниñòерñòâо

ПАЙДАНЦА ДIАЙИХЬАР САЛОIА ХА
Дешара шу чакх а даьнна, ахкан каникулаш йолча хана, дукха мукъа ха 

хул берий. Из ха пайданца дIахьоргйолаш, царна сакъердаме хетаргйола тайп-
тайпара говзалаш Iомаеш хьайоагIа укх тIехьарча 45 шера берийи кхувш 
боагIачари кхоллама республикански Центр. Цига шоай мукъа ха яккха 
ух Наьсареи ерригача ГIалгIайчеи дахаш дола бераш. Цар гIулакха Центре 
вIашагIъехка, болх беш я тайп-тайпара кружокаш, клубаш. Цига уж Iомалу 
Iилма-тохкама, Iилман-технически, кулгаговзала, мохктахкара, туристий ва-
хара оагIонаш йовза. ДIадаха ахка сакъердаме дIадихьар къонача музыкан-
таша, кулгаговзал Iомаечар, халхараш дечар.

ГIалгIай республикан заслуженни артисткас Могушканаькъан Белас кул-
гал деш йола халхара ансамбль «Горянка» яхаш я. Ансамбле дакъа лоацаш 
долча бераша шоай каникулаш дIайихьар, «Шера ханаш» цIи йола керда 
халхар оттадеш. Кердадар гойта кийчлуш хилар республикан заслуженни ар-
тиста Муцолганаькъан Мусас кулгал деш йола «Фатанчаш» яха республике а 
республикал арахьа а цIихеза йола ансамбль. 

ÉиIигашта кулгаговзал хьехаш дукха кружокаш я, Центре болх беш: Коа-
зой Наташас кулгалду «Говзанча», Тимарзанаькъан Аьсета кулгалду «Кру-
жевница», Дударанаькъан Хаде кулгалду «Са стиль», Гаркхой Аьсета кул-
галду «Айса тег аз». Дукха йиIигаш я, истингаш дара шира гIалгIай говзал 
караерзаеш. Ферта хьае, цунна тайп-тайпара басараш де, ло баккха Iомабу уж 
боккхагIболча говзанчаша. 

Цул совгIа, вай даьша-ноаноша леладаь маIача наьхеи кхалнахеи чокхеш, 
курхьарсаш еш а я Центрера йиIигаш.

Иштта, хоза а хеташ, пайданца шоай мукъа ха йоаккхаш да Наьсарерча 
берий кхоллама республикански Центрера вай бераш.

Келиганаькъан Р.

Éоачан йоккха хилча мара,
Оттац сигала селаIад!
Дуккха къахьийгача мара,
Арадалац «СелаIад»!

Эггара хозагIа «СелаIада»
Бераша язъяь байташ хет!
Хоза мел дар, дика мел дар
Царна довзийта из гIерт!

«ÑЕËАIАÄ»

«Ôаòан÷а» ÿха анñамбль – øий кулгалхо÷унöа Муöолганаькъан Iамархана Муñайöа

ПЕРРО ШАРЛЬ

ИККАШ ЮВХА ЦИСК
ференгий фаьлг

Цхьан хьаьрхочун кхо воI хиннав. Ше леш, цо царна хьайреи, вири, циски мара кхы хIама ди-
тадац. 

Акхар мел бола боахам шоашта дIакхоалларгбола судахои нотариуси юкъе а ца боалабеш, 
вежараша шоай даьх дисар, шоайла барта а болаш, дийкъад. ВоккхагIчоа хьайра кхаьчай. 
ШоллагIчоа – вир. ЗIамагIчун диса циск дIаэца дийзад. 

ЧIоагIа гIайгIане ваха, дукха хьийзав из, шийга кхаьчача даькъах фу дича бакъахьа да ца 
ховш. 

– Вежараша, фухха даь а, напагIа доаккхаргда, шоашта кхаьчача доакъошца, аз фу дергда укх 
цисках, аз ер дуэ а, фу кхоач сога? Са-м де хIама дац, моцал се ца велча,– яхаш, гIайгIа яьй цо.  

Из дIахезача циско, ше цу деша раьза доацилга ца а хайташ, сабареча оазаца аьннад: 
– ГIайгIа ма е Iа, вошилг. Сона цхьа гали а да, ши икк а яйта, хьун юкъегIолла лела аттагIа 

хургдолаш, аз гойтаргда-кх хьона, сел эсала дакъа хьога кхаьчадоацилга. 
Циска да уйланга вахав, тийшача бакъахьа ва е вац цисках, яхаш. Цунна дика дагайоагIаш 

хиннай, цу циско, дехкийи цицхолгаши лувцача хана, увттаяь киловзал, царна ше деннад мот-
тийта. Хьанна хов, иштта говза долча укхунна новкъостал де аьттув бала а мег, аьнна, цо мел 
яхар кхоачашдаьд. 

Ше мел аьннар шийга хьа ма кхаьчче а, сиха ши икк тIа а йийха, шозза-кхозза ког лаьттах теха 
иккаш гIаьхьа йий а хьежа, гали ги а тесса, хьун юкъе чудоладеннад, дукхагIа пхьагалаш йолча 
оагIорахьа. Гале чу тувгIараши кабуца лордаши ехка хиннай цо. 

Гали хьа а даьста, юххе делча санна хьалдижад ер, дунен къизали эгIазали ца йовза цхьа 
Iовдала пхьагал цу гале чу чуяьллалца, аьнна. Дукха хьежа дийзадац цун. Цхьа къона пхьагал 
шийна кхаьчача диканна чам баккха аьнна гале чу чуйоаллаше, укхо гали дIадийхкад. Шийна 
кхаьчача феса чIоагIа раьза долча циско, паччахьа цIен наIар тIа даха, ше тIаэцар дийхад пач-
чахьага. 

Паччахь вагIача цIагIа дIачудигад циск. Паччахьа хьалхашка гора а даха, циско аьннад: 
– Сийдолаш вола паччахь, сона тIавиллача Карабас-аьлано (из цIи тилла дагадехад цунна 

ший даьх) ер ховха дулх хургдола пхьагал яйтай хьона ший хьунагIара! 
– Хьай даьга доккха баркал ала, – аьннад паччахьа.– Сона цо чIоагIа тоам баьлга дIахайта. 
Массехк ди даьлча, циск, аргIерча цонашта юкъе а даха, ший гали хьа а даьста, дIалечкъад. 
Дукха ха ялале, цун гале чу ши лекъ чуийккхай. Сиха ший гали дIа а дийхка, паччахьа наIар 

тIа дахад циск, уж а ийца. 
Боккхача тоамаца уж а дIаийца, совгIат а денна, цIадахийтад циск паччахьа. 
Иштта ши-кхо бутт баьннаб циско юкъ-юкъе цхьацца аькха а оалхазар а паччахьа кхухьаш, 

ший Карабас-аьлано чарахье вахача лийцад, яхаш. 
Цхьа ха яьннача гIолла, циска хайнад, паччахь ший хозача йоIаца тачанкаца хи йисте гIолла 

гIоргволга. 
Сиха чу а дена, ший даьга аьннад циско: 
– Аз яхар де хьо раьза вале, ираз ше хьа бедоагIаш латт хьона. Деррига а Iа де дезар сел 

доккха хIама а дац, аз хьайга аьннача лувча вахар мара. ДIахо де дезар сога дутаргда Iа. 
Карабас-аьла (хIанз иштта ма йий укхун цIи), циско яхачоа раьза а хинна, хи чу ваьннав лувча 

дагахьа, цо де лаьрхIачох шийна вIалла хIама ца ховшше. Цу ханна паччахьи цун йоIи чудагIа 
тачанка хи йисте кхаьча хиннай. 

ЦIаьхха, царна духьала а ийккха, цIогIа детта доладеннад циск: 
– Живарий! Укхаза! Укхаза! ОарцагIдовла! Карабас-аьла хила водаш латт! Хиво Iохьош латт! 
Цун цIогIа хеза паччахь арахьежав, шийна совгIата оакхарийи оалхазараши кхихьа циск дай-

за а дайза, ший лорбой бахийтаб Карабас-аьла хи чура араваккха, аьнна. Лорбоша из аравоа- 
ккхача юкъа, циско дIадийцад паччахьа, Карабас-аьла лувчаш воаллача хана, къуша цун мел 
дола барзкъа лочкъадаь, тIадувха хIама доацаш витав, аьнна. (Ший тIодашца цун барзкъаш кхе-
ра кIал лочкъадаь хиннад циско). 

Сиха ший нах бахийта, паччахьа ший эггара дикагIдола барзкъаш дайтад цунна тIадувха. 
Уж цун гIаьххьа хиннад. Ишта а Дала хоза сибат денна  аьла, паччахьа барзкъаш тIадийхача, 
геттара хоза зIамига саг хинна духьалвенав паччахьаи цун йоIаи. Шозза-кхозза ер безаме йоIа 
бIарахьежача, вокханна чIоагIа везавеннав зIамига саг. Паччахь а чIоагIа раьза хиннав, ший хоза 
оамалаш дIахьекхача аьланна. Ший тачанка тIа а хоаваь, шоашца сакъерда вола аьннад цунга 
паччахьа. Вож раьза а хинна, дIахоболабеннаб уж. 

Таржам даьр – Озанаькъан Салмана Iабдуррохьим
Джамаладинов А. А. сурташ

(ДIахододар хургда 10-ча номер тIа).

тийта. Хьанна хов, иштта говза долча укхунна новкъостал де аьттув бала а мег, аьнна, цо мел 
яхар кхоачашдаьд. 

Ше мел аьннар шийга хьа ма кхаьчче а, сиха ши икк тIа а йийха, шозза-кхозза ког лаьттах теха 
иккаш гIаьхьа йий а хьежа, гали ги а тесса, хьун юкъе чудоладеннад, дукхагIа пхьагалаш йолча 
оагIорахьа. Гале чу тувгIараши кабуца лордаши ехка хиннай цо. 

Гали хьа а даьста, юххе делча санна хьалдижад ер, дунен къизали эгIазали ца йовза цхьа 
Iовдала пхьагал цу гале чу чуяьллалца, аьнна. Дукха хьежа дийзадац цун. Цхьа къона пхьагал 
шийна кхаьчача диканна чам баккха аьнна гале чу чуйоаллаше, укхо гали дIадийхкад. Шийна 
кхаьчача феса чIоагIа раьза долча циско, паччахьа цIен наIар тIа даха, ше тIаэцар дийхад пач-
чахьага. 

Паччахь вагIача цIагIа дIачудигад циск. Паччахьа хьалхашка гора а даха, циско аьннад: 
– Сийдолаш вола паччахь, сона тIавиллача Карабас-аьлано (из цIи тилла дагадехад цунна 

ший даьх) ер ховха дулх хургдола пхьагал яйтай хьона ший хьунагIара! 
– Хьай даьга доккха баркал ала, – аьннад паччахьа.– Сона цо чIоагIа тоам баьлга дIахайта. 
Массехк ди даьлча, циск, аргIерча цонашта юкъе а даха, ший гали хьа а даьста, дIалечкъад. 
Дукха ха ялале, цун гале чу ши лекъ чуийккхай. Сиха ший гали дIа а дийхка, паччахьа наIар 

тIа дахад циск, уж а ийца. 
Боккхача тоамаца уж а дIаийца, совгIат а денна, цIадахийтад циск паччахьа. 
Иштта ши-кхо бутт баьннаб циско юкъ-юкъе цхьацца аькха а оалхазар а паччахьа кхухьаш, 

ший Карабас-аьлано чарахье вахача лийцад, яхаш. 
Цхьа ха яьннача гIолла, циска хайнад, паччахь ший хозача йоIаца тачанкаца хи йисте гIолла 

гIоргволга. 
Сиха чу а дена, ший даьга аьннад циско: 
– Аз яхар де хьо раьза вале, ираз ше хьа бедоагIаш латт хьона. Деррига а Iа де дезар сел 

доккха хIама а дац, аз хьайга аьннача лувча вахар мара. ДIахо де дезар сога дутаргда Iа. 
Карабас-аьла (хIанз иштта ма йий укхун цIи), циско яхачоа раьза а хинна, хи чу ваьннав лувча 

дагахьа, цо де лаьрхIачох шийна вIалла хIама ца ховшше. Цу ханна паччахьи цун йоIи чудагIа 
тачанка хи йисте кхаьча хиннай. 

ЦIаьхха, царна духьала а ийккха, цIогIа детта доладеннад циск: 
– Живарий! Укхаза! Укхаза! ОарцагIдовла! Карабас-аьла хила водаш латт! Хиво Iохьош латт! 
Цун цIогIа хеза паччахь арахьежав, шийна совгIата оакхарийи оалхазараши кхихьа циск дай-

за а дайза, ший лорбой бахийтаб Карабас-аьла хи чура араваккха, аьнна. Лорбоша из аравоа- 
ккхача юкъа, циско дIадийцад паччахьа, Карабас-аьла лувчаш воаллача хана, къуша цун мел 
дола барзкъа лочкъадаь, тIадувха хIама доацаш витав, аьнна. (Ший тIодашца цун барзкъаш кхе-
ра кIал лочкъадаь хиннад циско). 

Сиха ший нах бахийта, паччахьа ший эггара дикагIдола барзкъаш дайтад цунна тIадувха. 
Уж цун гIаьххьа хиннад. Ишта а Дала хоза сибат денна  аьла, паччахьа барзкъаш тIадийхача, 
геттара хоза зIамига саг хинна духьалвенав паччахьаи цун йоIаи. Шозза-кхозза ер безаме йоIа 
бIарахьежача, вокханна чIоагIа везавеннав зIамига саг. Паччахь а чIоагIа раьза хиннав, ший хоза 
оамалаш дIахьекхача аьланна. Ший тачанка тIа а хоаваь, шоашца сакъерда вола аьннад цунга 
паччахьа. Вож раьза а хинна, дIахоболабеннаб уж. 

Таржам даьр – Озанаькъан Салмана Iабдуррохьим
Джамаладинов А. А. сурташ

(ДIахододар хургда 10-ча номер тIа).

Оздой ПаьтIаìат

Хьамсара бераш! «СелаIада» дешархой! Ткъаь пхийт-
та шу да «СелаIад» журнал, берий дог гIоздоахаш, 
хьадоагIа. Цун хозача сурташа, говзача байташа, 
дувцараша хьаькъал луш, царех боккха пайда эцаш, 
хьалкхийнаб шун вежарий а йижарий а. Вай хоза 
журнал цIайца даькъаладувцаш, цунна байт хетае без-
ам бар са:

 «СÅЛАIАД» ДАÜÊÚАЛАДУÂЦ 

Óкх шера тов бетта 9-ча дийнахьа, вай республике дезду «СелаIад» 
яхача берий журнала 35 шу дизар. Цун хьалхара номер араяьннай 
1986-ча шера. Цу хана денз, лоархIаме моттиг дIалоацаш, хьадоагIа 
из гIалгIай мотт лорабеча, из дегIабоалабеча.

Шоай Даьймохк, шоай къам, шоаш хьабаьнна моттиг езаш, цун 
сий деш йола  къона тIехье хьалкхее гIо ду журнало даьшта-ноа-
ношта. Наьна мотт беза, дешарца чам хилийта Iомаду цо бераш.

Цхьаькха цхьа дика хIама доал журналах: хинна дIаэтта болча 
йоазонхошта нийсса, бераша язъяь йолча стихашта, дувцарашта, 
фаьлгашта кепа етт цо ший оагIонаш тIа.

Министрои, ГIалгIай Ðеспубликан арахьарча бувзамий, къаман 
политикан, кепайоазони хоамаштеи йолча министерствон еррига-
ча коллективои юбилейца даькъалаювц «СелаIада» редакци. ХIанз 
санна тIехьа тIайоагIача хана а, гIалгIай къаман культуран тIехьале 
дегIайоалаеча, наьна метта хозал гучайоаккхача, дIахо къахьега 
аьттув балба шун!

ГIалгIай Ðеñïубликан арахьар÷а буâзамий, къаман ïолиòикан,
кеïайоазони хоамаøòеи йола миниñòерñòâо

ПАЙДАНЦА ДIАЙИХЬАР САЛОIА ХА
Дешара шу чакх а даьнна, ахкан каникулаш йолча хана, дукха мукъа ха 

хул берий. Из ха пайданца дIахьоргйолаш, царна сакъердаме хетаргйола тайп-
тайпара говзалаш Iомаеш хьайоагIа укх тIехьарча 45 шера берийи кхувш 
боагIачари кхоллама республикански Центр. Цига шоай мукъа ха яккха 
ух Наьсареи ерригача ГIалгIайчеи дахаш дола бераш. Цар гIулакха Центре 
вIашагIъехка, болх беш я тайп-тайпара кружокаш, клубаш. Цига уж Iомалу 
Iилма-тохкама, Iилман-технически, кулгаговзала, мохктахкара, туристий ва-
хара оагIонаш йовза. ДIадаха ахка сакъердаме дIадихьар къонача музыкан-
таша, кулгаговзал Iомаечар, халхараш дечар.

ГIалгIай республикан заслуженни артисткас Могушканаькъан Белас кул-
гал деш йола халхара ансамбль «Горянка» яхаш я. Ансамбле дакъа лоацаш 
долча бераша шоай каникулаш дIайихьар, «Шера ханаш» цIи йола керда 
халхар оттадеш. Кердадар гойта кийчлуш хилар республикан заслуженни ар-
тиста Муцолганаькъан Мусас кулгал деш йола «Фатанчаш» яха республике а 
республикал арахьа а цIихеза йола ансамбль. 

ÉиIигашта кулгаговзал хьехаш дукха кружокаш я, Центре болх беш: Коа-
зой Наташас кулгалду «Говзанча», Тимарзанаькъан Аьсета кулгалду «Кру-
жевница», Дударанаькъан Хаде кулгалду «Са стиль», Гаркхой Аьсета кул-
галду «Айса тег аз». Дукха йиIигаш я, истингаш дара шира гIалгIай говзал 
караерзаеш. Ферта хьае, цунна тайп-тайпара басараш де, ло баккха Iомабу уж 
боккхагIболча говзанчаша. 

Цул совгIа, вай даьша-ноаноша леладаь маIача наьхеи кхалнахеи чокхеш, 
курхьарсаш еш а я Центрера йиIигаш.

Иштта, хоза а хеташ, пайданца шоай мукъа ха йоаккхаш да Наьсарерча 
берий кхоллама республикански Центрера вай бераш.

Келиганаькъан Р.

Éоачан йоккха хилча мара,
Оттац сигала селаIад!
Дуккха къахьийгача мара,
Арадалац «СелаIад»!

Эггара хозагIа «СелаIада»
Бераша язъяь байташ хет!
Хоза мел дар, дика мел дар
Царна довзийта из гIерт!

«ÑЕËАIАÄ»

«Ôаòан÷а» ÿха анñамбль – øий кулгалхо÷унöа Муöолганаькъан Iамархана Муñайöа

Коазой Нурдин

ЛАРМА ЧУ

Цхьа моза бар бахаш ларма чу. Наьха цIенах доаллача ларма чу, цкъа 
напагIа лохаш лелаш нийсбенна, арабала ца а ховш, бисабар моза. Ду-
кхаза хьежабар из цу ларма чура арабала. ХIама хиланзар, маганзар 
цунна никъ лаха. Вешта, ларма чура мозан вахар-м во дацар: дукха яа 
хIама яр ларма чу, мала хIама яр. Бакъдар аьлча, сагота яр; къамаьл де 
а, ловза а кхы мозий а доацаш. 

Шийца къамаьлаш деш, вахара латкъаш хулар моза. Цкъа иштта 
ше-шийца цо къамаьл деча хана, баьдеча саьн чура кхайкар цунга 
цаI:

– Ва моза, хьаболле со йолча. Со а я цхьаь. Нешаш хургда вай, цхьана 
дахаргда вай.

ГIадбаха моза, ларма чу цхьаькха 
моза нийсбеннаб мотташ, сиха бахар 
шийна оаз хьахозача оагIорахьа – 
ларман баьдеча саьн чу. Сов сих-
бенна, минот яханзар из гизга 
мазаша лаца. Мазаш зийна, юха-
баьлар моза. Мазаш тIа яйра 
цунна Iаьржа гизг.

– Войи! Хьо-м гизг ма йий? 
Миска моза лаца йоаллар хьо? 
Миска моза баа йоаллар хьо? 
Даьра, ма неш хургьяр хьох!

Цигга, когаш хьоа-
даь, ткъамаш лостадаь, 
дIаийккхар моза. 

Цу хана, ниI йийлла, 
ларма чу чуваьлар саг. 
Сихбенна боагIа моза, 
йийллача наIарах гIолла 
араийккхар ларма чура. 
Беша нийсбелар из: хье-
жаш малх, гаьнаш, зи-
заш, хоза зизай хьаж, 
шортта мозий. ГIадбахар 
моза.

Iахилганаькъан Зарета

Ткъаь пхийтта шу хоза ха я. Воккха а воацаш, 
зIамига а воацаш. ХIаьта, ший яьннача ханага хье-
жача, Iалаьмате дукха болх чакхбаьккха журнал да 
«СелаIад». Эзараш берий дегаш гIоздаьха, дукхача 
йоазонхой цIераш дIахазийта, цул совгIа, берашта а 
шоай начIал дIахьокха аьттув беннаб «СелаIадо». Ве-
зача Дала, дIахо мел даха толамаш совдоахаш, ада-
машта сакъердам, гIозале яхьаш, дахалда хьо! 

Дала ираз, беркат, могашал ма эшадолда, хьо, зIамига бер санна, лорадеш, 
хьона терко еш, хьо боча а долаш леладеча эздийча наха!
Дала даькъаладолда хьо, тха хьамсара «СелаIад»!

Дала даькъаладолда тха деза журнал "СЕЛАIАД". Тахан тхо кхийнад, тха 
ткъаь итт шу даьннад. Тхоца доккха хиннад тха боча таьптар а. «СелаIадаца» 
дувзаденна денош, селаIад а хинна дег чу сайцад. Оаха, укх лаьтта мел 
даха, уж дагакхоабаргда. ХIанз санна, дешархой дог гIоздаха низ кхоачал-
ба "СелаIада". Сурт cийрда, байт кIоарга, фаьлг сакъердаме – ераш хиланза 
даргдоаца кхо хIама массаза хилда!

«СелаIад», хьа цIайца аз
Тахан даькъаладувцаш,
Зовне екийла хьа оаз,
Седкъа санна лепаш.

Ханаца ловз Iа хIара ког,
Нийса никъ тхона хьехаш.
ВорххIе бесаца хьо доаг,
Машарца декаш.

Iилманца доагIар хов хьона дувца,
Таьрахьаш кердадоахаш.
Маьлха зIанараш Iа лувц,
Берий дог гIоздоахаш.

ДIахо а кхоачалба хьа низ
Лакхача лагIа тIа латта.
Дукхача шерашка хьийга къа
Доадаьдац Iа цIаккха.

35 ШУ ДАЛАРЦА
Дударанаькъан Макка

– Сенгара долалу берий дешар,
Ишколашка, берий беша,
Даде мархIа, нане кара?
– «СелаIада» оагIонгара!

Новразанаькъан Макка

«СелаIад» да фаьлгашта лаьрхIа цIалг,
«СелаIад» да байташта лаьрхIа цIалг,
СелаIадага кIаьдагIа кховда,
НаIарга, кораш тIа, уйча, бада тIа – 
Берашта гучча – байташ, фаьлгаш,
«СелаIадо» къоабаладаьргаш.

* * *

ÌÎÒÒ ÁÅÖÅ, ÊÚÀÌ À ÄÀÖ

     К и ц а ш

  Ãорчхананаькъан Бадрудин

ÑÀØÎÐÒÀ, ÑÀØÎÐÒÄÀÊÊÕÀ
– Тушол, фу ях Iа? ХIана 

кхайк хьо сел маьлхара? – хетт 
Жовхьара.

– Хьона ховргдац аз фу 
ях, йиIиг. Хьо кхетаргьяц са 
гIайгIах…Цхьа ха яр, со паччахь 
йолаш. Из ха дагаехача, кхайк 
со ишта. Хоза ха яр из. Дика ха 
яр. Наха са сий дора. Наха со 
лоархIар. ХIаьта хIанз… 

– Фу ха я из, ва тушол? – 
йоах Жовхьара.

– Тушоли-даьла хинна ха.
– Дукха ха йий тIаккха Ту-

шоли-даьла хинна? 
– Дукха ха яц. БIаь шу… Бу-

салба ди чубалехь хьалхагIа… 
ХIаьта со Тушолена эгга-
ра дукхагI деза оалхазар дар. 
Дилла а цунца хулар со. Дилла 
а цунца яхар. Цудухьа оал сох 
тушол. Тушол-бетта Тушоле 
сийна Тушоле цIай дора. Кхаь 

дени кхаь буси латтар из. Юр-
ташка мел дола адамаш, шоаш-
та шортта даараш-малараш 
а ийца; лоамашка, хьунаш-
ка хьалъарадаьле, сакъердаш 
хулар. Кагийча нахеи мехка-
рашеи хьалхайоаларгах гов-
раш хехкар, хьежоргах герзаш 
деттар. Боккхийча наха, ду-
аш-молаш, хьаькъале къамаь-
лаш дора. ХIаьта бераш, хьо 
мо дола зIамига бераш, тайп-
тайпарча ловзарех ловзар, боса 
хьовлашкаш даха ухар… Хоза 
яхар со, йиIиг, цу хана. Дика 
яхар. Дагадалла хIама доацаш, 
паччахь санна… Наха са сий 
дора. ХIаьта хIанз…

– Аз сий дергда хьа, тушол, 
аз лоархIаргья хьо, тушол, – 
йоах Жовхьара. – Со хургья хьа 
даьли. Мегаргдий?

– Ку-пук! – жоп лу тушоло.

Õьоаøаланаькъан Iаьла

ÒУШОЛА ИЛЛИ

Íах белаø òха хула÷ул, 
òхо делаø наьха âалара хьо.

Õьалха âода÷оа баòах еòòалу, 
òIехьа âода÷оа букъах еòòалу.

Наггахьа волча сага мара оалаш хаза йиш яц тахан; сашор-
та яха дош а, цунах хьадаьнна сашортдаккха яхар а. ХIаьта 
литературе уж дешаш долаш да. Сашорта яхар дукхагIа нийс-
лу, хIаьта сашортдаккха яхар наггахьа волча, вай литерату-
ра дIадоладаьча йоазонхой произведенешка мара долаш дац. 
Фу маIан да цу дешай? Тийна, цхьаккха а хьовзам, вас, е, 

моллагIа а низкъала хIама доацаш, яхилга да сашор-
та яхилга. ХIаьта сашортдаккха яхар, цу хьал тIа 

вугаш, яхилга да, дег чура сахьувзар, моллагIа 
а саготдар дIадаккхар яхилга да. Сашорта 

яхилга маьрша, сатийна яхилга хиларах, 
иштта ала йиш я Iаламца нийслу хьал 

дувцача хана а – сашорта йоагIар 
Iуйре, сашорта додар аьле чура 

тоатолг. ХIаьта сашортдаккха 
яха дош сага дег чура хьал 

дувцача хана мара оалаш 
хилац.

ХьатIадена 
Хуле кхаьра,
Арабалац 
Къаьна чкъаьра.

ЦIагIа багIаш
Хул из кхераш,
Лорадеш ший 
ВиIий бераш.

Хьоашал ехац
Форда хьакха,
Лаьтта ахац,
Баккхац макха.

Хьаким волча
Бодац латкъа,
ГIала йоттац,
Бехкаш баткъа.

Барзкъа тегац,
Баьккхе маха,
Оалаш хезад
Цунна наха:

«Кхаьра деча, 
Воале ара,
Чудахьаргдац
Зулам мара».

ЗIако лаца
Тарлу чкъаьра,
Теркал ца деш
Леле кхаьра.

Машено из
Тарлу ача,
Хьабеш цунах 
Циска кхача,

Тарлу новкъа 
ЖIалеш кхета,
Iема да уж 
Берех лета.

Царгаш тохаш
Нийслу жIале,
Кхаьра деча
Ара вале.

Лоацца аьлча,
Къаьна чкъаьра
Ишта бахаш
Баьннаб бIаьра

Iарчакханаькъан Сали

КХАЬРЕИ ЧКЪАЬРЕИ

Салиханов А.

ПХЬАРАНАЬКЪАН МАХЬМАДА КЪАМБУЛАТ
Вай мехка а цул арахьа а наха вовза а вовзаш, дика цIи а йоаккхаш, хиннав 

Пхьаранаькъан Махьмада Къамбулат. ЗIамига волча хана денз, из вувцаш хе-
завар сона, цул совгIа, из вар са юртхо а, бакъда из тхоай йиший-воI хиннилга 
ер йоазув де волавелча мара ханзар сона. Цун тайпан вошас, ГIалгIай Респу-
бликан культуран министр хиннача Пхьаранаькъан Хьажбикара Iалихана йов-
зийтар сона Къамбулата вахарцара хIанзалца ца яйза из моттиг. Цун нана Ал-
хасте бахача Iарчакханаькъан Хамберда Фасиман яхаш хиннай. Дикка боккха 
дезал хиннаб Дахий Махьмадеи Хамберда Фасиманеи бараш. Дезале эггара 
воккхагIа Къамбулат хиннав. Книжкаш тIа из 1941 шера ваьв аьнна яздаьдале 
а, бокъонца из ваьр 1937 шу хиннад яхаш дувц. Цул зIамагIа ши вошеи ялх 
йишеи хиннад. Вежарий Бембулат а Тимур а таханарча дийнахьа боацаш ба. 
Ялх йишех къаьстай йоккхагIйола Роза. Вож пхиъ: Лида, Мовлатхан, Лейла 
(Света), Лариса, Мадина шоай дезалашка маьрша Iеш ба.

Вай Сибре дугаш, ишколе деша ваха ха яьнна кIаьнк хиннав Къамбулат. Уж 
баха сайцар хиннай Карагандински областа Жанааркински района Агадырь 
яха станци. Цига вахав из деша, цига яьккхай ишкола а. Талмаста ца дешаш, 
геттара дика дешаш хинначох тара да цо, хIана аьлча, из яьккха воаллаше, 
Краснодарерча политехнически институте деша а этта, 1964 шера из толамца 
чакхъяккха вIаштIехьадоал цун. Тайп-тайпарча моттигашка къахьегаш хьаве-
нав Сурхо тIара зIамига саг, вайна цIадахка мукъа беннача хана денз. Из балха 
хиннав хьун боахаме, кхачан промышленностаца ювзаеннача министерствон 
доалахьа йолча организацешка, чхьагIар деча промышленноста чуйоагIача 
заводашка. Журналиста, политолога, йоазонхочо Патанаькъан Султана Йоа-
къапа ший «ГIалгIай Республика. Замеи нахи. 1992 – 2008 шераш» яхача 
книжка тIа белгала ма даккхара, Наурски районерча Червлёное яхача мот-
тигерча чхьагIар деча заводе къа а хьегаш, бригадирагара дIаволавенна, цун 
управляющи хиллалца бола къахьегама никъ хьабенаб цо. Вай республика 
хьаяьчул тIехьагIа, цхьан юкъа йолча администраце кулгалхочун заместитель, 
Министрий Совета председатела хьалхара заместитель хиннав. Из болх цо 
баьб 1995-гIа шу тIакхаччалца. ДIахо цо къахьийгад республикал арахьа: Мо-
скве, Калининграде – дукхагIча даькъе кхачан промышленностаца вувзавенна 
а; юкъерча, зIамигача бизнеса гIо деча Цхьанкхетара правлене кулгалхо во-
лаш а. Уж балхаш де цунна аьттув баьккхар дар, 1985 шера цо СССР Мини-
стрий Совета доалахьара халкъа боахама Академи чакхъяьккха хилар. 

Дикача цIен тIара саг я цун фусам-нана Заьзгнаькъан Iалаудина Макка. 
Цкъа-дале, из я вай гIорваьннача йоазонхочун Хьусена Бахьаудина веший-
йоI, шозлагIа-дале, йIаьххача хана Нохч-ГIалгIай книжни издательствон исба-
хьален литературан редактор хиннача Iалаудина Азамата нанас яь йиша.

Къамбулатеи Маккийи ши йоI, цхьа воI хиннад. ВоI Мухьмад а цун фусам-
нана а боацаш ба. Цар кIаьнк Альберт карарча хана кхувш ва даь-наьнаца. Уж 
бахаш ба Шолжа района Сипсой-ГIалий тIа. Къамбулата мехкарий цIераш я 
Соняи Лизаи яхаш.

Пхьаранаькъан Махьмада Къамбулат ваьвар июнь бетта 11 дийнахьа, 
хIаьта валар нийсделар цун июнь бетта 12 дийнахьа. Из вайцара къаьстар 
2012-ча шера. Амма цох бола дагалоацам даимленна бисаб из вовзаш хинна-
ча наьха дегашка.

Берий кхоллам        

3

Êъоаñòой Äиана, 
Íаьñарера ¹9 йола ÞØ, 5 «б» кл.

Êъуркъанаькъан Ðаÿна, 

Íаьñарера ¹2 йола ÞØ, 5«б» кл.

«ÑÅËÀIÀÄ»

Берий журнал «СелаIад»
Дика хеташ аз дийшад.
Éийшай байташ, цаI ца юташ.
Хоза да цу тIа берий сурташ.

Наьна меттала «СелаIад»,
Бераш, вайна из яздаьд.
Беза, беза наьна мотт,
Хьамсара бола гIалгIай мотт.

ГIалгIай меттала яздаь фаьлгаш,
Чехка дийша доал са бIаргаш.
Наьна мотт дукха безе, 
«СелаIад» вай деша деза.

Мамаòанаькъан Ðаÿна, 
Þкъер÷а À÷алкхера 

¹ 15 йола ÞØ, 5 кл.

Ñ А К Ъ Е Р Ä А Ì И Ë Ã А Ø
Õаìхой Дауд

ÈØÊÎËÅ ÂÀÕÈÉÒÀ ÃIÅÐÒÀØ...

Марòазанаькъан Макка, 
Íаьñарера ¹9 йола ÞØ, 7«б» кл.

Iуйран ишколе ваха безам бо-
лаш, вац Аслан. Нанас цIагIа 
вутаргвац аьннадоллаше а, 
кийчвала безам боацаш, вагIа 
из. Телевизор я йоагаш. Кана-
лаш дIа-юха етт цо, цхьа хоза 
мультик лаха гIерташ.

– Деша водаций хьо? – аьле, 
хьоасташ, цунна кертах кулг 
хьекхе, сиха тIехйоал Аслана 

даь-йиша. Из балха йодаш я. 
Дехьа чура нана хьакхайк. 

– Аслан, хIана вагIа хьо? Ха-
заций хьона хьайга нанас дув-
цар? – йоах, хьачуяьннача даь-
нанас.

Цу тIа телевизор чу а дац 
цхьаккха а, мегаргдолаш, муль-
тик.

– Со деша вахийта гIерташ 
ва-кх укх цIагIа мел вар, – 
йоах кIаьнка,– кхыметтел ер 
телевизор а. Боккхийчарна 
хоза кино да, Iуррехь хьахьо-
кхаш. Цхьаь-цаI мультик дац 
укх чу хьахьокхаш, со, сагот а 
денна, деша вахийта йоалл-кх 
ер а.

ФУ ХОВЛИ, ФУ ДОВЗАЛИ?
Вагапов Б.

Новразанаькъан Макка

* * *
Латт из лакха, латт из кура,
УрагIбаха дошо кIудж,
Бакъда гуйра хьатIаеча,
Из, марс кхийте, лаьтта дуж. 

(ГIадам)

ТIАДАМ

Сигала, коаниI йийлла,
Арабаьккха Iаьхарг мо,
Сиха бедар тIадам лаьтта,
Кхебаь, хьийста морхилго.

Сиха бедар тIадам лаьтта,
Бешах йоккха тамаш еш!
Сигален саьнга гIийла лаьтта, 
Морхилг яхар, кора ца беш!

МАДОКА

– Дувцал Iа, Мадока,
Мишта вагIа веза уроках?
Йиш йий хабар дувца,
Баге йийлла, мозий лувца?

– Урок я хьо зув ха,
Оамал йоаста, куц дIахьокха,
Цудухьа доагIа ладувгIа 
Сатийна хIара уроках.

Болх бе доагIа, чуийнна,
Хетаяь уйла хьай урока,
Хьехархочо, мекъал зийна,
Яхаргдоацаш: «Лежебока».

БIаргагуш вале парташ-
Дешара йола кийчо,
Ховш хьо хилалахь, цар тIа
Алла йиш йоацилга ийрчо.

Кулг айдойя, сих ма ле!
Улга тIа воде, хила майра!
Хьехархочоа жоп Iа ле,
Хеталургдоацаш: «Хьийхар дайра!»

МОРХ
Морх йоагIа, морх йоагIа!
Из аьрдагIа я чIоагIа,
ТIоа сег цо, ди детт:
ТIом боагIаш мо хет.

Морх йоагIа, морх йоагIа!
Из дорха я чIоагIа.

Зунгат цох дIалечкъад,
Дахкилг цох дIатебаб,
Бакъда тха бешара гIад,
Дахад цу морха гIад.

* * *
Iурра гIотт из, никъ бу денна.
Эшаш ба из хIаранена.
Саца йиш яц цо бу болх.
Ба из герга, дошо … 

(Малх)

Хьалха-тIехьа, цхьалха-шолха
Ювлар баь тIа шолкъаш халха.

КРОССВОРДА ДАШХАРГАШ
ПхорагIа: 1. ГIум. 2. Лоами. 3. Пишк. 4. КIийле. 
5. ЗIогал. 6. Тунгилг. 7. Шолхаш. 8.Тхов. 

Ä Î  Ø  Ë Î Ð Ã
Баьцапхьид (я) – жаба
Богапхьид (я)– черепаха
Даьли (я) – языческая бо-
гиня
Киловзал (я) – хитрость
Лекъ (я) – переп¸лка
Маькха гIоргIа (ба) – крош-
ки хлеба
НапагIа (да) – продукты, 
получаемые учеником ме-
дресе от населения
Сашорта (áåëã.) – спокой-
ный, тихий
Сашортдаккха (êóö.) – 
утихомириться
ТувгIараш (я) – отруби
Тушол (я) – удод
Ференг (ва) –  француз
Хьовлашк (да) – мать-и ма-
чеха

